
Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

1368-сонли гувоҳнома билан давлат 

масъулияти чекланган жамият. 

mamlakat mudofaasi ehtiyojlarini ta’minlovchi yangi rejalar bilan almashtirish vazifasi 

topshirildi. Harbiy texnika, xom ashyo resurslaridan foydalanishga doir tadqiqotlar uchun 

ajratilgan mablag‘lar kо‘paytirildi. 

Respublikada bu davrda amalga oshirilgan ilmiy-tadqiqot ishlariga SSSR FAsining 

О‘zbekiston filiali (О‘zFAN) rahbarlik qildi. Urush boshlangan vaqtda О‘zbekistonda SSSR FA 

О‘zbekiston filiali va Respublika oliy о‘quv yurtlarida 2512 ta ilmiy xodim, jumladan, 400 nafar 

mahalliy millat olimlari, 16 ta akademik, 20 nafar FA muxbir a’zosi, 510 ta professor, 627 

dotsent, 395 assistent, 176 nafar katta ilmiy xodim va 283 nafar kichik ilmiy xodim faoliyat olib 

borayotgan edi[6].  

1941 yil 1 iyulda SSSR FA О‘zbekiston filiali prezidiumi va partiya tashkilotining qо‘shma 

yig‘ilishi о‘tkazilib, unda «Frontga ilmiy va amaliy yordam kо‘rsatish» masalasi muhokama 

qilindi. Yig‘ilish qarorida mudofaaga xizmat qiluvchi maqsadlarga ajratilayotgan xarajatlarni 

kо‘paytirish, mudofaaga aloqasi bо‘lmagan harajatlarni qisqartirish haqida fikr yuritildi. 

1941 yilning kuzida О‘zbekistonga mamlakatning g‘arbiy hududlaridan 1 ta ittifoqdosh 

respublika Fanlar akademiyasi, 31 ta oliy о‘quv yurti va 7 ta harbiy akademiya kо‘chirib 

keltirilib, ularning 17 tasi Toshkentga joylashtirildi[14]. Jumladan, Belorussiya FA, Odessa Suv 

transporti instituti, Tuproqshunoslik ilmiy-tadqiqot instituti, Leningrad Politexnika instituti, 

Kiyev Industriya instituti, Xarkov Temir yо‘l transporti injenerlari instituti, Moskva Arxitektura 

va tо‘qimachilik instituti va boshqalar kо‘chirib keltirildi. Kiyev Industriya instituti Toshkentda 

О‘rta Osiyo Industriya instituti bilan birgalikda о‘z ilmiy faoliyatini davom ettirdi[13]. Mazkur 

institutning mexanika fakulteti xodimlarining yordami bilan О‘rta Osiyo Industriya institutida 

mexanika fakulteti tashkil etildi.   

Evakuatsiya qilingan о‘quv yurtlari va ilmiy muassasalarning kо‘pchiligi Samarqand 

shahriga joylashtirildi. Samarqandda 7 ta akademiya (shu jumladan, harbiy akademiyalar), 15 

ta oliy о‘quv yurti, 9 ta ilmiy-tadqiqot instituti va 20 ga yaqin texnikum faoliyat olib bordi[1]. 

1941 yilning kuzida SSSR FA ning Sharqshunoslik instituti, Tarix instituti, Jahon 

adabiyoti instituti, Moddiy madaniyat tarixi instituti va boshqa institutlar Toshkent shahriga 

kо‘chirib keltirildi[2].  

1943 yilga kelib, О‘zbekistonda evakuatsiya qilingan 203 nafar yuqori malakali 

mutaxassis faoliyat kо‘rsata boshladi, shundan, 13 nafari SSSR FA muxbir a’zosi va akademiklar, 

128 nafar fan doktori va 62 nafar professorlar edi[7]. Ular о‘z ilmiy faoliyatlarini davom ettirib, 

О‘zbekiston fani rivojiga munosib hissa qо‘shdilar.  

1943 yilda Sredazselxoz VNITO (О‘rta Osiyo ilmiy muxandis-texnika jamiyati) a’zolari 

tomonidan 150 ta ilmiy-tadqiqot va ishlab chiqarish-texnik ishlari amalga oshirilib, 265 ta 

konsultatsiya о‘tkazildi[12]. Bu davrda qishloq xо‘jaligi sohasi olimlari oldiga paxta 

hosildorligini oshirishdek murakkab vazifa kо‘ndalang qо‘yildi. Butunittifoq paxtachilik ilmiy-

tekshirish instituti, Toshkent qishloq xо‘jaligi instituti, О‘zbekiston FA Botanika va zoologiya 

instituti oldiga paxtaning Amerika va Misr navlari ustida ishlash vazifasi qо‘yildi.  

О‘zbekistonning ijtimoiy-gumanitar fanlari olimlari о‘z oldilariga urush davrida 

qо‘yilgan murakkab vazifalarni bajarishga katta ma’suliyat bilan yondashdilar. Tо‘g‘ri, ular 

yaratgan asarlarning deyarli barchasi kommunistik mafkura hukmronligi sharoitida bajarilib, 

tarixiy, falsafiy qarashlarda, yaratilgan asarlarda hukmron mafkura ta’siri yaqqol seziladi.  

Urush yillarida о‘zbek xalqining etnik shakllanishi tarixini о‘rganishda qator ijobiy ishlar 

amalga oshirildi. Professor A.Y. Yakubovskiy о‘zbek xalqining shakllanishi masalasida mutlaqo 

yangicha ilmiy qarashni ilgari surdi. U о‘zbek xalqining hozirgi О‘zbekiston hududida 

Dashtiqipchoq о‘zbeklari kо‘chib kelmasdan ancha oldin tashkil topgan degan fikrni keng 

omma oldiga qо‘ydi. Tadqiqotlar natijasida A.Y. Yakubovskiyning 1941 yilda «О‘zbek xalqining 

etnogenezi masalasi tо‘g‘risida» nomli risolasi nashr etildi[16]. Tarix fani sohasida erishilgan 

bu natijalar juda katta ahamiyatga ega bо‘ldi. О‘zbek xalqining kelib chiqishi va uning tarixiy 

ildizlari haqida yangi ma’lumotlar qо‘lga kiritildi.  

О‘zbekistonda urush yillarida 43 ta oliy о‘quv yurti va 52 ta texnikum faoliyat olib bordi, 

ularda 41502 nafar talaba ta’lim oldi[8]. 1942 yil 15 mayda VKP(b) MK va SSSR XKS «1942 yilda 

oliy о‘quv yurtlariga qabul qilish va oliy о‘quv yurtlarini mustahkamlashga doir tadbirlar 

tо‘g‘risida»gi qarori qabul qilindi. Qarorga muvofiq oliy о‘quv yurtlariga kirish tartibiga 

о‘zgarishlar kiritildi. 1941-1942 о‘quv yilini «yaxshi» va «a’lo» baholarga tugatgan о‘rta maktab 

о‘quvchilari institut va universitetlarga imtihonsiz qabul qilindi. Shu bilan birga shu о‘quv yilida 

armiya va harbiy dengiz flotida hizmat qilib yaralangan yoki kasallangan talabalarga 

stependiyalar joriy etildi[5]. Ammo talabalar safida mahalliy millat vakillari juda kamchilikni 

tashkil etdi. 

О‘zbekistonda urush yillarida 43 ta oliy о‘quv yurti va 52 ta texnikum faoliyat olib bordi, 

ularda 41502 nafar talaba ta’lim oldi[8]. 1942 yil 15 mayda VKP(b) MK va SSSR XKS «1942 yilda 

oliy о‘quv yurtlariga qabul qilish va oliy о‘quv yurtlarini mustahkamlashga doir tadbirlar 

tо‘g‘risida»gi qarori qabul qilindi. Qarorga muvofiq oliy о‘quv yurtlariga kirish tartibiga 

о‘zgarishlar kiritildi. 1941-1942 о‘quv yilini «yaxshi» va «a’lo» baholarga tugatgan о‘rta maktab 

о‘quvchilari institut va universitetlarga imtihonsiz qabul qilindi. Shu bilan birga shu о‘quv yilida 

armiya va harbiy dengiz flotida hizmat qilib yaralangan yoki kasallangan talabalarga 

stependiyalar joriy etildi[5]. Ammo talabalar safida mahalliy millat vakillari juda kamchilikni 

tashkil etdi. 

Urush yillarida Toshkent tibbiyot instituti 2122 nafar malakali shifokor tayyorlab 

berdi[4], shundan 215 nafari mahalliy millat vakillari edi[3]. Mazkur о‘quv yurtining kо‘plab 

professor-о‘qituvchilari harakatdagi armiya saflariga ketdi. D.A. Vvedenskiy, A.M. Geller, L.D. 

Vasilenko, B.A. Stekolnikov, M.A. Ashrapova, S.A. Dalimov, D.N. Maksumov, A. Umarov, V.S. 

Karuxina, L.I. Vaskovskaya, A.B. Babayan va boshqalar shular jumlasidandir. Institutdan 400 ga 

yaqin professorlar, о‘qituvchilar, hizmatchilar urushdagi jasorati uchun davlat mukofotlari 

bilan taqdirlandi.  

Xullas, urush yillarida О‘zbekistonda juda qisqa muddat ichida ilmiy muassasalar va 

xodimlar faoliyati davlat talabi va front ehtiyojlarini qondirishga yо‘naltirildi. Ilmiy-tadqiqot 

institutlari va oliy о‘quv yurti ilmiy xodimlari partiya va davlat kо‘rsatmasiga muvofiq tadqiqot 

olib borib, ilmiy ish mavzulari va rejasi yangi sharoitga moslashtirib о‘zgartirildi. Ilmiy 

muassasalar oldiga mudofaa ahamiyatiga ega muammolar ustida ishlash, xususan, harbiy 

texnikani takomillashtirish, sanoat va qishloq xо‘jaligi xodimlariga ilmiy-texnikaviy yordam 

berish, yangi ishlab chiqarishni о‘zlashtirishni yaxshilash, kamyob mahsulotlar о‘rnini bosuvchi 

mahalliy xom ashyoni ishlab chiqarish kabi murakkab vazifalar qо‘yildi. 

Urushning dastlabki oylarida madaniy-ma’rifiy muassasalarning kо‘pchiligi о‘z 

faoliyatini tо‘xtatdi, chunki 1941 yilda О‘zbekistonda mavjud 994 ta madaniy-ma’rifiy 

muassasalardan faqat 699 tasi qoldi, ular uchun ajratilgan mablag‘ 16 mln. rubldan 8,7 mln. 

rublga kamaydi[15]. Urushning dastlabki kunlaridan “Hamma narsa front uchun, hamma narsa 

g‘alaba uchun” shiori birinchi о‘rinda turib, nafaqat boshqa sohalar balki madaniy-ma’rifiy 

muassasalar uchun ajratilgan mablag‘lar ham qisqartirildi. 

Urush tufayli madaniy-ma’rifiy muassasalar tarmog‘i keskin qisqardi. 1940 yilda 

О‘zbekistonda 2859 ta klub muassasasi ishlab turgan edi. 1943 yilda 1940 yildagiga nisbatan 

madaniy-ma’rifiy muassasalar 500 taga qisqardi. Jumladan, О‘zbekiston qishloqlarida 221 ta 

kutubxona yopildi[10].  

1943 yil madaniy-ma’rifiy muassasalar 1940 yilga nisbatan 500taga, ajratilgan mablag‘ 

esa ikki martaga qisqardi. Bundan tashqari, 1943 yilda respublikada 168 ta klub binolari 

boshqa tashkilotlarga olib berildi.  

Shu yili respublikada 7 ta viloyat madaniyat uylari, 125 ta klub, 325 ta о‘quv zali, 234 ta 

tuman va shahar kutubxonasi faoliyat olib borgan bо‘lsa, 1944 yilda kutubxonalar soni 433 tani 

tashkil etdi, klub muassasalari soni 1044 taga yetdi. Qashqadaryo viloyati Dasht qishloq 

kengashiga qarashli «Oktabr 14 yilligi» dehqon xо‘jaligida tashkil etilgan PVXO tо‘garaklarida 

480 kishi ishtirok etdi. Umuman, viloyatning Qarshi tumani bо‘yicha 178 nafar xotin-qiz GTO, 

BGTO normasini bajardi. Bu tо‘garaklarda 120 ta snayperchi, 12 ta aloqachi, 5 nafar 

pulemyotchi tayyorlandi. 

Urushning dastlabki yillarida madaniy-ma’rifiy muassasalarda badiiy havaskorlik 

tо‘garaklari soni qisqarib, ularning chiqishlari kamaydi. 1941 yilda badiiy havaskorlik 

tо‘garaklari tomonidan respublikada 408 ta konsert, 75 ta spektakl qо‘yilib, ularda 35 ming 

nafar havaskor ishtirok etdi. 1943 yilga kelib badiiy havaskorlik jamoalari kо‘paydi. Shu yili ular 

tomonidan 2200 ga yaqin kechalar о‘tkazildi[15].  

Viloyat, shahar va tuman markazlarida foaliyat olib borgan madaniyat uylari joylarda 

madaniy-ma’rifiy tadbirlarning asosiy tashkilotchisi bо‘ldi. Bu turdagi madaniyat muassasalari 

oliy о‘quv yurtlari, maktablar, teatrlar, kutubxona va muzeylar bilan hamkorlikda faoliyat olib 

bordilar. 

Qishloqlarda esa klub muassasalarining faoliyati jonlantirilib, ular zimmasiga og‘ir va 

murakkab vazifalar yuklandi. Klub xodimlari oddiy mehnat ahliga mamlakatda kechayotgan 

siyosiy jarayonlarning mohiyati, nemis-fashistlarining haqiqiy basharasi, front voqealari, 

jangchilarning qahramonligi, mamlakat ichkarisida mehnatkashlarning olib borayotgan 

fidokorona mehnati va boshqalar tо‘g‘risida ma’lumot berib turishlari talab etildi. Vazifani 

bajarish uchun klub xodimlari tashviqot va targ‘ibotning turli usul va vositalaridan 

foydalandilar, suhbat, ma’ruza, ovoz chiqarib о‘qish, plakatlar, fotomontajlar namoyish etish 

shular jumlasidandir. 1942 yilda Samarqand viloyatining Jizzax va Zomin tumanlaridagi 

klublarda 14 ta tashviqot brigadalari faoliyat olib bordi. Samarqand shahridagi Chkalov nomli 

bosmaxonaning klubida rus va о‘zbek tillaridagi shiorlar, rangli plakat va karikaturalar, 

mudofaa ishlariga doir kо‘rgazmali qо‘llanmalar keng tarqatildi. Tashviqot punkti tuman 

siyosiy tashviqot va mudofaa ishlarining markaziga aylandi.  

Ayollar о‘rtasida ham uzluksiz ravishda tashviqot va targ‘ibot ishlarining kuchaytirilishi 

natijasida kо‘plab uy bekalari xalq mudofaa fondini barpo etishda, askarlar uchun issiq kiyimlar 

tikish, frontga kо‘plab kiyim-bosh yuborishda asosiy tashkilotchi bо‘ldilar. Masalan, Samarqand 

shahar ayollari 30 ming sо‘mlik davlat zayomi obligatsiyalarini yig‘dilar va jangchilarga 10 ta 

posilka jо‘natdilar[9]. 

1940 yilda О‘zbekiston hududida jami muzeylar soni 17 ta bо‘lib, ularning 12 tasi 

о‘lkashunoslik, 1 ta tarixiy, 1 ta tabiiy-ilmiy, 1 ta san’atshunoslik va 2 ta boshqa sohalarga oid 

edi[11]. Urush munosabati bilan respublika muzeylar tarmog‘i keskin qisqardi. О‘zbekiston 

tarixi, madaniyati va san’ati muzeyi nomi ostida san’at, adabiyot va О‘zbekiston tarixi, tabiat 

muzeyi bilan birga politexnika muzeylari birlashtirildi. Muzey kо‘rgazmalari namoyishi 

tо‘xtatilib, ilmiy-tadqiqot foaliyati va shtatlari qisqartirildi. 

Kutubxonalar madaniy-ma’rifiy sohaning asosiy tarkibiy qismi sifatida doimiy ravishda 

faol ish olib bordilar. Urush arafasida О‘zbekistonda 1792 ta ommaviy kutubxonalar bо‘lib, 

ularda 2553 ming kitob saqlangan. Bu kutubxonalarning 497 tasi shaharda, 1295 tasi 

qishloqlarda faoliyat olib bordi[10]. 

Xullas, Madaniy-ma’rifiy muassasalar zimmasiga juda murakkab va mas’uliyatli 

vazifalar qо‘yilishiga qaramay, soha moddiy-texnika bazasini mustahkamlash masalasi 

e’tibordan chetda qoldirildi va klublar, kutubxonalar, muzeylar binolari boshqa tashkilotlarga 

bо‘shatib berildi. Ajratilayotgan mablag‘ urushdan oldingi davrga nisbatan 50 foizga 

qisqartirildi. 

